
   

Page 1 of 4 
 

 

 

 

 

 

 

ᑐᓂᕈᑕᐅᔪᑦ ᓄᓇᕗᕐᒥ ᐅᒪᔪᓕᕆᔨᕐᔪᐊᖏᓄᑦ 

ᐱᔪᑎᖓ 

ᑐᓴᕐᑎᓯᔪᑎᒃ:       ᐃᓱᒪᓕᐊᓂᕐᒧᑦ: X 

ᐃᓱᒫᓗᑎᒋᔭᐅᔪᖅ:  ᓯᕗᓂᐊᒍᑦ ᒪᓕᒐᐃᑦ ᒪᓕᒃᑕᐅᓗᑎᒃ ᐃᓕᔭᐅᓚᐅᖏᓐᓂᖏᓂᒃ ᓱᓕ ᐃᓕᑕᕆᔭᐅᓂᕐᒧᑦ 
ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᖏᓐᓂᒃ ᖁᐱᕐᕈᖅ ᐊᐅᐸᓗᒃᑐᖅ ᒥᕐᖑᖅ ᒪᓕᒃᑕᐅᓗᑎᒃ ᑲᓇᑕᓕᒫᒥ ᐅᒪᔪᐃᑦ 
ᐊᒥᓱᖏᓗᐊᓕᕐᓂᖏᓐᓄᑦ ᒫᓕᒐᐃᑦ (ᖃᓪᓗᓇᑎᑐᑦ ᑎᑎᖃᖃᖅᑐᑦ SARA-ᒥᒃ ᓇᐃᓈᖅᑕᐅᓯᒪᔪᓂᒃ) 

 

ᖃᓄᐃᑐᓯᒪᓂᖏᑦ:   

 ᖁᐱᕐᕈᖅ ᒥᕐᖑᖅ ᖃᐅᔨᓴᖅᑕᐅᓚᐅᖅᑐᖅ ᑐᑭᓕᐅᕈᑕᐅᓕᓚᐅᖅᓱᓂ ᐆᒪᔪᖅᑎᑐᑦ ᐊᔾᔨᐅᖏᑦᑐᒥᒃ 
ᐃᓱᒪᓘᑕᐅᔭᕆᐊᖃᕐᓂᖅ ᑕᐃᒃᑯᓄᖓ ᑲᑎᒪᔨᕋᓚᖏᓐᓄᑦ ᖃᓄᐃᓕᖓᓕᕐᓂᖏᓐᓄᑦ ᐊᒥᓲᖏᓗᐊᓕᖅᑐᑦ ᐆᒪᔪᐃᑦ 
ᑲᓇᑕᒥ COSEWIC-ᑯᓐᓄᑦ ᓄᕕᐱᕆ 2016-ᖑᑎᓪᓗᒍ. 

 ᑕᒪᒃᑯᐊ ᖁᐱᕐᕈᐃᑦ ᒥᕐᖑᐃᑦ ᒥᑭᔪᑯᓘᕗᑦ, ᐊᖕᒪᓗᖅᓱᑎᒃ ᖁᐃᕐᕉᕗᑦ ᐱᕈᓂᒃᓯᒪᔪᓪᓗ ᐊᐅᐸᓗᑲᓴᒃᑐᓂᒃ 
ᐊᐅᐸᓗᓚᕆᒃᑐᓄᑦ ᓱᓕᖏᑦ ᐅᓕᖃᖅᓱᖑᓗᑎᒃ. ᓱᓕᖏᓐᓄᑦ ᐅᓕᖏᑦ ᕿᕐᓂᖅᑐᓂᒃ ᑕᖅᓴᖃᖅᐳᑦ ᐊᑕᐅᓯᕐᒥᒃ 
ᕿᕐᓂᑐᑯᑖᖑᓂᖅᓴᒥᒃ ᖃᓂᓐᓂᖅᓂᓴᐅᔪᒥᒃ ᖁᖓᓯᖓᓄᑦ ᐊᒻᒪᓗ ᑕᒪᑐᒪ ᑕᑭᓛᖑᓂᖓᑕ ᐊᑖᒍᑦ ᓯᑕᒪᓂᒃ  
ᓇᐃᑦᑐᑎᐅᓂᖅᓴᓂᒃ ᑕᖅᑲᓴᕆᓪᓗᑎᒃ ᓴᓂᓕᕇᒃᑐᓂᒃ ᐃᒡᓗᒃᑐᑦ. 

 ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᔪᓄᑦ ᐆᒪᔪᐃᑦ ᑲᓇᑕᒥ COSEWIC-ᑯᓐᓄᑦ 
ᐱᔾᔪᑕᐅᓯᒪᔪᑦ ᑎᒃᑯᐊᖅᑕᐅᓯᒪᓂᖏᓐᓄᑦ ᒪᓕᒐᖅᑎᒍᑦ: ᑕᒪᒃᑯᐊ ᖁᐱᕐᕈᐃᑦ ᑕᐃᔅᓱᒪᓂ ᐊᒥᓲᕙᓚᐅᕋᓗᐊᖅᐳᑦ, 

Photo © T. Feenstra



ᐆᒪᔪᐃᑦ ᐊᒥᓲᖏᓗᐊᓕᕐᓂᖏᑦ ᐊᒻᒪᓗ ᐃᓕᔅᓯ     ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ  – 2017 ᑎᓯᐱᕆ 

 

 
Page 2 of 4 

ᓇᓂᑐᐃᓐᓇᑦᑎᐊᖅ ᐱᑕᖃᖅᐸᓚᐅᖅᓱᑎᒃ ᑕᒪᐃᓐᓂᑲᓴᒃ ᑲᓇᑕᒥ. ᐊᒥᓲᔪᓐᓃᖅᐸᓪᓕᐊᓕᓚᐅᖅᑐᑦ ᐊᕐᕋᒍᖏᓐᓂ 
1970-ᖏᓐᓂ, ᒫᓐᓇᐅᓕᖅᑐᕐᓗ ᖁᐱᕐᕈᐃᑦ ᒥᕐᖑᐃᑦ ᐱᑕᖃᖅᐸᒍᓐᓃᖅᓱᑎᒃ ᐋᓐᑎᐅᕆᔫᑉ ᓂᒋᖅᐸᓯᖓᓂ ᐊᒻᒪᓗ 
ᑕᕆᐅᖅᐸᓯᖕᒥᐅᑕᐅᔪᓂ ᑲᓇᑕᐅᑉ ᑲᓇᖕᓇᒻᒪᕆᖓᓂ. ᐃᓚᖏᓐᓂᒃ ᐱᖓᖕᓇᕐᒥᐅᑕᓂ ᐅᑭᐅᖅᑕᖅᑐᒥᓗ ᐅᐊᖕᓇᒥ, 
ᓱᓕ ᐱᑕᖃᕐᓂᕋᖅᑕᐅᒐᔪᒃᐳᑦ. ᐊᓯᖓᖏᓐᓂᒃ ᐱᑕᖃᓲᖑᓕᕐᓂᖓᓄᑦ ᑕᒪᓂᖃᑦᑕᖅᑐᑐᖃᐅᖏᓂᓴᓂᒃ ᒥᕐᖑᕐᓂᒃ 
ᐃᓱᒪᒋᔭᐅᓯᒪᓕᖅᑐᑦ ᐅᓗᕆᐊᓇᕈᑕᐅᔪᓐᓇᕐᓂᖏᓐᓂᒃ ᑖᒃᑯᓄᖓ ᐱᓂᖅᓴᐅᔭᕆᐊᖃᕐᓂᖏᓐᓄᑦ ᓂᕿᒃᓴᓂᒃ, 
ᓂᕆᔭᒃᓴᕆᔭᐅᕙᖕᓂᖕᓄᓪᓗ ᐊᓯᖏᓐᓄᑦ ᒥᕐᖒᕙᓕᕐᒥᔪᓄᑦ ᐅᕝᕙᓗᓐᓃᑦ ᐱᑕᖃᖅᐸᓕᕐᓂᖏᓐᓄᑦ ᑕᒪᒃᑯᓄᖓ 
ᑐᖁᓐᓇᖅᑐᑦ. ᑕᒫᓂᑐᑐᖃᐅᖏᑦᑐᑦ ᐊᓯᖏᑦ ᖁᐱᕐᕈᐃᑦ ᒥᕐᖑᐃᑦ ᑕᑯᔭᐅᒐᔪᐃᓐᓂᖅᓴᐅᔫᒐᓗᐊᓪᓕ ᓱᓕ ᐊᓯᖏᓐᓂᒃ 
ᐱᑕᖃᕐᕕᐅᓂᖏᓐᓂ ᒥᕐᖑᕐᓂᒃ ᑕᒪᓂᖏᓐᓇᖅᑐᑐᖃᐅᔪᓂᒃ.  

 ᑎᑎᖃᖃᖏᓚᖅ ᐱᔾᔪᑎᖃᖅᑐᓂᒃ ᒪᒃᑯᓂᖓ ᖁᑉᐱᕐᕈᕐᓂᒃ ᒥᕐᖑᕐᓂᒃ ᒪᓐᓇᐅᔪᖅ ᐱᑕᖃᓲᖑᓂᖏᓐᓂᒃ ᑖᒪᓂ 
ᓄᓇᕗᒻᒥ, ᑭᓯᐊᓂᓕ ᐱᑕᖃᖃᑦᑕᖅᑐᒃᓴᐅᖕᒥᔪᑦ ᓄᓇᕗᒻᒥ ᐱᔾᔪᑕᐅᓗᑎᒃ ᐊᒥᓲᓂᖏᑦ ᐱᑕᖃᓲᖑᓂᖏᑦ ᑕᐅᕙᓂ 
ᔪᑳᓐᒥ ᐊᕕᒃᑐᖅᓯᒪᓂᕐᒥ ᐊᒻᒪᓗ ᓄᓇᑦᓯᐊᕐᒥ. ᐊᑐᐃᓐᓇᐅᔪᑦ ᓄᓇᖑᐊᑦ ᖃᐅᔨᒪᑎᑦᑎᔾᔪᑎᒃᓴᐃᑦ ᓄᓇᕗᒻᒥ 
ᓴᓇᔭᐅᓯᒪᖕᒪᑕ ᒪᓕᒃᓱᑎᒃ ᑕᐃᔅᓱᒪᓂᓂᑕᕐᓂᒃ ᓄᓇᒥ ᐱᑕᖃᖅᐸᓚᐅᕐᓂᖏᓐᓂᒃ ᓄᓇᖑᐊᓕᐊᕕᓂᖏᓐᓂᒃ R.D. 
ᒍᐊᑕᓐ, 1985-ᖑᑎᓪᓗᒍ. ᑕᐃᒃᑯᐊ ᑲᑎᒪᔨᕋᓚᖏᓐᓄᑦ ᖃᓄᐃᓕᖓᓕᕐᓂᖏᑦ ᐊᒥᓲᖏᓗᐊᓕᖅᑐᑦ ᐆᒪᔪᐃᑦ ᑲᓇᑕᒥ 
COSEWIC-ᑯᑦ ᐅᓂᒃᑳᓕᐊᖏᑦ ᐃᓱᒪᓇᖅᑐᑦ ᐊᑕᐅᓯᕐᒥᒃ ᑎᑎᕋᕈᑕᐅᓯᒪᔪᖃᕐᓂᖅ ᐱᑕᖃᕐᓂᕋᐃᔪᒥᒃ ᖃᓂᒋᔭᖏᓐᓂ 
ᑕᓗᕐᔪᐊᑉ, ᑭᓯᐊᓂ ᑎᑎᕋᕈᑕᐅᓯᒪᓂᖏᑦ ᑲᑎᖅᓱᖅᑕᐅᓯᒪᔪᓄᑦ ᐃᓚᒋᔭᐅᒐᒥᒃ ᑎᑎᕋᖅᑕᐅᓂᑰᔪᓂᒃ ᐊᕐᕋᒍᐃᑦ 
ᐊᑯᓐᓂᖏᓐᓂᒃ 1899-2015-ᒥ ᑎᑎᖃᖁᑎᒋᔭᐅᓂᖏᓪᓗ ᐅᖃᐅᓯᐅᓯᒪᖏᓚᑦ COSEWIC-ᑯᑦ ᐆᒪᔪᐃᑦ 
ᖃᓄᐃᓕᖓᓕᕐᓂᖏᓐᓄᑦ ᑲᑎᒪᔨᕌᓚᑦ ᑎᑎᖃᖁᑎᖏᓐᓂ. 

 ᐊᒃᑑᐱᕆ 2017-ᖑᑎᓪᓗᒍ, ᑕᐃᒃᑯᐊ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᔪᓄᑦ ᐆᒪᔪᐃᑦ 
ᑲᓇᑕᒥ COSEWIC-ᑯᓐᓄᑦ ᑐᓂᓯᓚᐅᖅᑐᑦ ᖃᐅᔨᓴᖅᓯᒪᓂᕐᒥᓂᒃ ᑐᑭᓕᐅᖅᓯᒪᔭᒥᓂᒡᓗ ᐆᒪᔪᓕᕆᓂᕐᒥᓂᒃ 
ᑕᒪᑯᓂᖓ, ᑐᓂᔭᐅᓚᐅᖅᑐᓂᒃ ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᑭᐅᓂᐊᖅᐳᖅ 
ᐃᓗᐊᓂ 90 ᐅᓪᓗᓂᒃ, ᓴᕿᑎᑦᑎᓗᓂᓗ ᑭᐅᔾᔪᑎᒃᓴᖃᕐᕕᐅᑎᑦᑎᓂᖅ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓄᑦ 
ᐃᓄᓕᒪᓄᑦ ᑕᑯᔭᒃᓴᓂᒃ ᑎᑎᖃᖃᕐᕕᖏᓐᓂᒃ. ᑭᐅᔾᔪᑎᒃᓴᓄᑦ ᐅᖃᐅᓯᒃᓴᐃᑦ ᒪᓕᒃᑕᐅᓂᐊᖅᑐᑦ ᖃᓄᑎᒋ ᐃᓄᐃᑦ 
ᑐᑭᓯᓂᐊᕐᕕᐅᔭᕆᐊᖃᕐᓂᐊᕐᒪᑕ ᐊᒻᒪᓗ ᖃᖓᓐᖑᖅᐸᑦ.  

 ᐊᕙᑎᓕᕆᔨᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑐᓴᕋᓱᓛᑐᑦ ᑐᑭᓯᓇᓱᒃᓗᑎᒃ ᑕᐃᑯᓂᖓᓗᐊᖅ 
ᒥᓂᔅᑕᓂᒃ, ᐆᒪᔪᓕᕆᔨᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪ ᓯᓚᕐᔪᐊᕐᒥ ᑲᓪᓗᓈᖑᖏᑦᑐᑦ ᑲᑐᔨᖃᑎᒌᖏᓐᓂᒃ 
ᐊᓯᔾᔨᓂᐅᓂᐊᕐᑐᓂᒃ ᐱᔾᔪᑎᓕᖕᓂᒃ ᑎᑎᕋᓯᒪᔪᖁᑎᒋᔭᐅᔪᓂᒃ ᐆᒪᔪᕐᓂᒃ ᓂᕐᔪᑎᓄᑦ ᐃᓱᒫᓗᒋᔭᐅᓕᕐᑐᓃᑐᓄᑦ 
(ᐃᓚᑭᐊᕈᑦ 1) ᑕᐃᑯᓄᖓ ᐃᓱᒫᓗᒋᔭᐅᓕᕐᑐᓄᑦ ᐱᖁᔭᕐ ᐱᓪᓗᒋᑦ ᓄᓇᑯᑦ ᐱᓱᒃᑏᑦ ᐆᒪᔪᐃᑦ. 

 ᐆᒪᔪᐃᑦ ᖁᑉᐱᕈᐃᑦ ᒪᓕᒐᖅᑎᒍᑦ ᐃᓕᑕᕆᔭᐅᓯᒪᔾᔪᑎᒃᓴᓂᒃᑕᐅᓯᒪᓕᖅᑎᓪᓗᒋᑦ ᑕᐃᔭᐅᔪᓂᒃ ᐊᔾᔨᐅᖏᑦᑐᒥᒃ 
ᐃᓱᒪᓗᑕᐅᕙᒃᑐᓂᒃ, ᐊᐅᓚᑦᑎᔾᔪᑎᒃᓴᓂᒃ ᐸᕐᓇᐅᑎᒃᓴᓕᐅᖅᓯᒪᔭᕆᐊᖃᓲᖑᕗᑦ ᐃᓗᐊᓂ ᐱᖓᓱᐃᑦ 3 ᐊᕐᕋᒍᐃᑦ 
ᑕᐃᒪᖓᑦ ᐱᒋᐊᕐᓗᑎᒃ ᒪᓕᒐᖅᑎᒍᑦ ᖃᖓᓐᖑᖅᑎᓪᓗᒍ ᑎᑎᕋᖅᑕᐅᓯᒪᓂᖏᓐᓂᒃ ᓇᓗᓇᐃᒃᑯᑕᖏᓐᓂᒃ 1-ᒥ ᐊᒻᒪᓗ 
ᐃᓚᔭᐅᕙᒃᓱᑎᒃ ᑎᑎᕋᖅᓯᒪᓂᖏᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᑎᑎᖃᖃᕐᕕᖓᓐᓂ ᐃᓄᓕᒪᕐᓄᑦ 
ᑕᑯᔭᐅᔪᓐᓇᖅᑐᓂᒃ. ᐊᐅᓚᑦᑎᔾᔪᑎᒃᓴᐃᑦ ᐸᕐᓇᐅᑎᑦ ᓴᓇᕙᐅᓯᒪᕙᒃᐳᑦ ᐱᓕᕆᖃᑎᒌᒃᓱᑎᒃ ᐊᐅᓚᑦᑎᔨᐅᑎᑕᐅᔪᑦ 
ᐊᕕᒃᑐᖅᓯᒪᓂᖏᓐᓂᒃ, ᐆᒪᔪᕐᓂᒃ ᐊᐅᓚᑦᑎᔨᐅᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᖃᐃᓐᓇᖅᑐᑦ ᑲᑐᔾᔨᖃᑎᒌᖏᑦ.  

 ᑕᐃᒃᑯᐊᓕ ᒫᓇᑲᐅᑎᒋᐊᖅ ᓴᐳᓐᓂᐊᑕᐅᓯᒪᔭᕆᐊᖃᓲᖑᓪᓗᑎᒃ ᒪᓕᒃᑕᐅᓪᓗᑎᒃ ᐆᒪᔪᐃᑦ ᐊᓲᖏᓗᐊᓕᕐᓂᖏᓐᓄᑦ 
ᒫᓕᒐᖏᑦ, ᐆᒪᔪᓂᒃ ᐃᓕᑕᕆᔭᐅᔾᔪᑎᒃᓴᓂᒃᑕᐅᓯᒪᓕᖅᑐᓂᒃ ᓄᖑᓯᒪᓕᕐᓂᕐᒥᒃ ᓇᔪᖅᐸᒃᑕᑐᖃᕆᕙᓚᐅᖅᑕᖏᓐᓂᒃ, 
ᓄᖑᓕᒐᓂᕋᖅᑕᐅᓕᖅᑐᓂᒃ ᐊᒻᒪᓗ ᐅᓗᕆᐊᓇᖅᑐᒦᓕᖅᑐᓂᒃ ᐊᑐᖅᑕᐅᕙᖏᓚᑦ ᑕᐃᒃᑯᓇᓂ ᐆᒪᔪᐃᑦ 
ᐃᓕᑕᕆᔭᐅᔾᔪᑎᒃᓴᓂᒃᑕᐅᓯᒪᓕᖅᑐᓂ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᒧᓂᕐᒥᒃ, ᖃᓄᐃᑦᑐᑐᐃᓐᓇᐃᓪᓗ 
ᓴᐳᓐᓂᐊᕈᑕᐅᓂᐊᓕᒃᑐᑦ ᐊᔪᕐᓇᖅᑎᑕᐅᔪᓪᓗ ᐊᑐᖅᑕᐅᔪᓐᓇᕐᓂᖅ ᑲᔪᑎᑕᐅᕙᒃᓱᑎᒃ ᐊᑐᖅᑕᐅᖏᓐᓇᕐᓂᕐᒥᒃ. 

 ᑐᖓᕕᒋᓗᒋᑦ ᓇᔪᖃᑦᑕᖅᑕᑐᖃᕆᔭᖏᑦ ᓄᓇᐃᑦ ᐱᑕᖃᕐᕕᐅᓂᖏᓐᓄᑦ ᖁᐱᕐᕈᐃᑦ ᒥᕐᖑᐃᑦ, ᓇᓗᓇᖅᐳᖅ 
ᐊᕙᑎᓕᕆᔨᒃᑯᑦ ᑲᓇᑕᒥ ᑐᑭᓯᓂᐊᕐᕕᖃᕋᔭᕐᒪᖓᑕ ᓄᓇᓕᖕᓂᒃ ᓄᓇᕗᒻᒥ. 

ᑭᖑᓕᕐᒥ ᖃᓄᐃᓕᒋᐊᕐᓃᑦ − ᑐᑭᓯᓇᓱᕕᐅᓂᐊᕐᑐᑦ: 

 ᓄᓇᖏᑕ ᒥᒃᓴᓂᑐᑦ ᐊᒪᓗ ᐅᒪᔪᕐᓄᑦ ᐊᐅᓚᓯᔨᐅᔪᑦ ᑲᑎᒪᔨᖏᑦ, ᐃᓚᐅᓗᑎᒃ ᓄᓇᕗᕐᒥ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐊᒪᓗ ᒐᕙᒪᑯᖏᑦ ᓄᓇᕗᑦ, ᐊᐱᕆᔭᐅᓛᕐᑐᑦ ᕿᒥᕈᖁᔭᐅᓗᑎᒃ ᐊᒪᓗ ᐃᓱᒪᒋᔭᕐᒥᓂᒃ  
ᐊᓯᔨᒐᒃᓴᐅᔪᕐᒧᑦ ᓄᓇᒥ ᐱᓱᒃᑎᐅᔪᕐᓄᑦ ᐅᒪᔪᕐᓄᑦ ᓱᕈᑎᕆᔪᓇᕐᑐᑦ ᑎᑎᕋᕐᓯᒪᔪᖁᑕᐅᔪᑦ, ᓇᓗᓇᐃᓯᓯᒪᓗᑎᒃ 
ᐅᒪᔪᐃᑦ ᒪᓇᐅᔪᖅ ᖃᓄᐃᓕᖓᒪᖔᑕ ᓄᓇᒋᔭᖏᑦ ᖃᓄᐃᑐᒪᖔᑕ, ᐱᓕᕆᐊᖑᔪᑦ ᓱᓃᓂᖏᑦ 
ᑎᑎᕋᑕᐅᓯᒪᓗᑎᒃ, ᐊᒪᓗ ᐊᑲᐅᖏᓕᐅᕈᑏᑦ ᓇᓗᓇᐃᕐᑕᐅᓗᑎᒃ. ᑕᒪᓇ ᐱᓕᕆᓂᐅᔪᖅ ᐃᑲᔪᕋᔭᕐᑐᖅ 
ᐃᓱᒪᓕᐅᕈᑕᐅᔪᓂᒃ ᑐᑭᓯᓇᓱᒃᕕᐅᑎᓗᒋᑦ ᐃᑲᕋᖃᕕᐅᓂᖏᓂ − ᓇᒪᒃᑐᕐᒥᒃ ᐅᕙᓗᓃᑦ ᑕᒃᖠᒋᐊᕐᑕᐅᓗᓂ. 

 ᓂᕆᐅᒋᔭᐅᕗᑦ ᑐᑭᓯᓂᐊᕐᕕᐅᒋᐊᕐᓂᐊᖅᑐᑦ ᐃᓕᔭᐅᔪᒪᓂᖏᓐᓄᑦ ᒪᓕᒐᕐᓄᑦ ᐃᓕᑕᕆᔭᐅᔾᑎᑕᕐᓂᐊᖅᑐᑦ ᔭᓄᐊᕆ 
2018-ᒥ. 

 ᓄᓇᓕᖕᓂ ᑐᑭᓯᓂᐊᕈᑕᐅᓇᔭᕈᑎᒃ ᓄᓇᕗᒻᒥ, ᐊᕙᑎᓕᕆᔨᒃᑯᑦ ᑲᓇᑕᒥ ᐃᓄᒃᑎᑑᓕᖅᑐᐃᔭᕆᐊᖃᕐᓂᐊᖅᑐᑦ 
ᑖᒃᑯᓇᓃᖃᑕᐅᔪᓂᒃ ᐅᖃᓕᒫᒐᒃᓴᓂᒃ. ᖃᐅᔨᒪᑎᑦᑎᔾᔪᑎᒃᓴᐃᑦ ᓴᓇᔭᐅᓯᒪᓇᔭᖅᑐᑦ ᑐᓂᔭᐅᔪᒃᓴᐃᑦ 
ᐊᔾᔨᑲᓴᒋᓇᔭᖅᑕᖏᑦ ᑕᐃᒃᑯᑎᑐᓇ ᑐᔪᖅᑕᐅᓚᐅᕐᒥᔪᓂᒃ ᑐᕋᖓᔪᓂᒃ ᐱᔾᔪᑎᖃᕐᓂᖅ ᐱᒋᐊᖅᑎᑕᐅᔪᒪᓂᖏᓐᓂᒃ 
ᐃᓕᔭᐅᖁᔨᓂᖅ ᓇᐸᖅᑐᖃᖏᑦᑐᒥᒃ ᑐᒃᑐᓕᕆᓂᕐᒥᒃ ᖃᐅᔨᒪᔾᔪᑎᒃᓴᓂᒃ. 

 

ᑐᒃᓯᕋᕐᓂᖓ ᓄᓇᕗᕐᒥ ᐅᒪᔪᓕᕆᔨᕐᔪᐊᑯᖏᓂᑦ: 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᖁᔭᐅᕗᑦ ᑐᑭᓯᓂᐊᕐᕕᐅᔪᒪᓂᐊᕐᒪᖓᑕ ᒪᓕᒐᖅᑎᒍᑦ 
ᐃᓕᔭᐅᔪᒪᓂᖏᓐᓂᒃ ᑕᐃᒃᑯᐊ ᖁᐱᕐᕈᐃᑦ ᒥᕐᖑᐃᑦ, ᑭᖑᓂᐊᒍᓪᓗ ᐃᓱᒪᓕᐅᕈᑕᐅᓂᐊᕐᒪᖓᑕ ᐊᖏᕈᑕᐅᓂᖏᓐᓂᒃ 
ᒪᓕᒐᖅᑎᒍᑦ ᐃᓕᑕᕆᔭᐅᖁᔨᓂᖅ ᖃᓄᐃᓕᖓᓂᖏᓐᓂᒃ ᖁᐱᕐᕈᐃᑦ ᒥᕐᖑᐃᑦ ᒪᓕᒃᑕᐅᓗᑎᒃ ᑲᓇᑕᓕᒪᒥ ᐆᒪᔪᐃᑦ 
ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ, ᐅᕝᕙᓗᓐᓃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓂᕈᐊᖔᕋᔭᕐᒪᖔᑕ 
ᐃᓱᒪᓕᐅᕈᑎᖃᕈᒪᓐᖏᓂᖅ, ᐱᔪᓐᓇᐅᑎᒥᓂᒃ ᐃᓱᒪᖅᓱᕈᓐᓇᕐᓂᕐᒥᓂᒃ ᐊᑐᕐᓗᑎᒃ ᑎᑎᖃᖃᖅᑐᓂᒃ 5.2.34(f)-ᒥ, 
ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ ᐱᔾᔪᑎᖃᖅᑐᓂᒃ ᖁᐱᕐᕈᕐᓂᒃ ᒥᕐᖑᕐᓂᒃ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᑐᕈᒪᓂᐊᕈᑎᒃ ᐃᓱᒪᓕᐅᖅᑎᐅᖃᑕᐅᔪᓐᓇᕐᓂᕐᒥᒃ ᐊᑐᕈᓐᓇᖅᑕᖏᓐᓂᒃ 
ᐱᔾᔪᑎᒋᓗᒋᑦ ᖁᐱᕐᕈᐃᑦ ᒥᕐᖑᐃᑦ, ᑲᑎᒪᔨᖏᑦ ᐃᓱᒪᒃᓴᖅᓯᐅᕋᔭᖅᐳᑦ ᓄᓇᓕᖕᓂᒃ ᑐᑭᓯᓂᐊᕐᕕᖃᕆᐊᖃᕐᓂᐊᕐᒪᖔᑕ 
ᑐᑭᓯᓂᐊᕐᕕᖃᕆᐊᖃᕐᓂᐊᓐᖏᒪᖔᑕᓗᓐᓃᑦ, ᐊᒻᒪᓗ ᐱᔭᕆᐊᖃᕐᓂᕈᑎᒃ, ᑐᑭᓯᓂᐊᕐᕕᐅᑐᐃᓐᓇᕆᐊᖃᖅᐳᑦ ᐅᑯᐊ 
ᓄᓇᓕᑦ: ᖁᕐᓗᖅᑐᖅ, ᐅᒥᖕᒪᖅᑑᖅ, ᕿᖓᐃᑦ, ᐅᖅᓱᖅᑑᖅ, ᑕᓗᕐᔪᐊᑦ, ᑯᒑᕐᔪᒃ, ᓇᐃᔮᑦ, ᖃᒪᓂ’ᑐᐊᖅ, ᐃᒡᓗᓕᒐᕐᔪᒃ, 
ᑲᖏᖅᖠᓂᖅ, ᑎᑭᕋᕐᔪᐊᑦ, ᐊᕐᕕᐊᑦ ᐊᒻᒪᓗ ᓴᓂᑭᓗᐊᖅ. 

